
Efɛɛz Rãmba 5:22-24 Bɩ pagba sak b sɩdb rãmba wala b sẽn sakd Soaala. 23
Sɩda yaa paga zu-soaba wala Krista sẽn ya Tigenga zu-soaba tɩ  bãmb la
Yĩnga fãagda. 24 Tigeng sakda Krista; dɩlla pagba me tog n saka b sɩdba
bũmb fãa pʋgẽ.

Efɛɛz Rãmba 5:31,33 Ad sẽn gʋlse: «Yaa rẽ yĩng la rao na n bas a ba la a ma n
pa ne a paga la b yiiba na n lebga yĩng a yembre.» 33 Dɩlla bɩ yãmb ned kam
fãa nong a paga wa a menga la pag me waoog a sɩda.

1 Korẽnt Rãmba 7:3 Rao sak a paga tɩ paga me sak a sɩda.
1  Korẽnt Rãmba  7:34 la ad-a sẽn pʋɩ a yiibu. Pag sẽn ka tar sɩda, la pa-kuli,

bãmb me lʋɩɩsda Soaala taoore; b naag n baooda b yĩnga la b sɩɩga sõmblem.
Sẽn kul-a sɩd lʋɩɩsda rũnda vɩɩma taoore, n baood n na n noog a sɩd sũuri.

Kolos Rãmba 3:18 Pagba, deeg-y y sɩdb rãmb noore tɩ rẽ n tog Soaala nengẽ!
1 Timote 2:11-15 Karẽng wakato, pagba tog n sĩnda b noore la b sak n deeg b

sẽn wilgd-b bũmb ninga. 12 M pa sak tɩ pag zãms raoa, m pa sak t'a rɩ naam
a zug ye. A zĩnd sɩɩ! 13 Ad-y yaa a Adem la b reng n naan t'a Awa yaool n
pʋge. 14 Kaa Adem n sak kʋɩɩbg ye, yaa pagã n sake la taala lʋɩ-la a zugu.
15 Bũmb ning sẽn na n fãag-a yaa kamb dogem la rẽ me yaa a sã n sulg a
meng n mao ne tẽebo, ne taab nonglem, ne sõmblem baoobo.

Sɩngrẽ 3:16 B lɛɛg n yeela pagã: «Fo sã n wa tʋtẽ, f naong na n yɩɩ wʋsg-wʋsgo,
yaa toog pʋgẽ la f na n dog f kamba, f na n tʋlga f sɩda ne tʋlsem kãsenga la
yẽ n na n dɩ naam la a soog fo.»

1  Piyɛr  3:1,2 Yãmb me, pagba, sak-y y sɩdb-rãmba. Sɩdb-rãmba kẽer pa rat n
deeg Koe-nooga ye la b pagba vɩɩm sõngã n na n tak-ba tɩ pa tũ ne b noor
gomd ye. 2 Rẽ yaa b sã n ne tɩ y zãaga y mense ne yoob n tog ne waoogre.

A Tit 2:1-5 Sã n ya foo, modg tɩ f zãmsg tũ Zãms-sõngã. 2 Bɩ nin-kẽemba yɩ neb
sẽn tõe b mense, neb sẽn tog ne pẽgre, maag-m-meng rãmba, n tar tẽeb sẽn
kɩ yẽgna, n nong b taaba, n ka yɛɛd ne neer pʋgb ye. 3 Pʋg-yãansa me boto.
B manesem yɩ pʋg-sõma manesem, b ra wɩd b taab ye, b ra yɩ rã-yũudba, b
yɩ sagl-sõng rãmba. 4 Woto la b tõogd n zãms pʋg-bõonegã tɩ b nong b sɩdb
rãmba la b kamba, 5 n vẽ ne yaare, ne yoodem, n mi b zak tallgo, n ka mi
gãgs  ye  la  b  reegd b  sɩdb  rãmb noy;  woto  Wẽnnaam gomda kõn  paam
sãbsgo ned ba a ye nengẽ ye.

Yelbũna 12:4 Pag sẽn tar sũ-keelem yaa a sɩd faongo. Pag sã n pa zoet yãnde,
a sɩd zĩime tɩ ya wa zũnzũuri n fõosd a kõaba sɩɩlem.

Yelbũna 14:1 Pʋg sõng meta a roogo tɩ pʋg gãeeng wa tus-a ne a nus n lubi.
Yelbũna 19:13 Biig sẽn ya gãeenga lebga sabaab a ba yĩnga, pag kɛlenga yɛsa



wa toaka n ka yoogd tao-tao ye.
Yelbũna 21:9,19 F sẽn na n pa rakõ-roogẽ são f sẽn na n be roogẽ ne pʋg

gãeenga. 19 F sẽn na n tɩ f zak we-raoogẽ são f sẽn na n tɩ f zaka ne pʋg-
gãeenga la sũ-beed soaba.

Yelbũna 25:24 F sẽn na n pa zãnnẽ são f  sẽn na n be roog a ye ne pʋg-
gãeenga.

Yelbũna 27:15,16 Pʋg-mo-be-neda wẽnda roog sugri sẽn tokd koom n pa sɛtẽ,
saag niib raare. 16 Kok sobg tã ra loog yaa naana n yɩɩd gɩdg pʋg-kãnga t'a
ra gome. Zã kaam f nugẽ tɩ ra rʋʋge, yaa naana n yɩɩda.

Yelbũna 31:10-31 Ad tõog n yãend pag sẽn pid pag yaa toogo; a bee yamleogo
n yɩɩd muizãan neeba fãa. 11 Bɩ a sɩd teeg-a zãng zãnga, bɩ a sɩd dɩ a yõodo.
12 Ka sũ-sãang la a na n seg ye, na n yɩɩ sũ-noog beoog sẽn vẽege. 13 Dɩk
gendre n wĩ lamdo, dĩng beren-dɩgre bɩ pe-kõbd gĩsi la a tʋʋmde, la tʋʋmda
tʋmda ne minim. 14 Ey! Ad-y yaa nanamsa dɩ-noodã la a na n segl n kõ a
zak rãmba. Yaa wa pʋg-sõnga paama koom kogend n zɩlgd a koodã n watẽ.
15 Fooda kallã tɩ zĩig nan pa yẽeg ye, n segl dɩɩbo a zak rãmb yĩnga, n wilg a
roog kamba fãa b tʋʋmde. 16 Gese, a wa n tʋlga pʋʋgo la a ra-a lame; a
yiisa a meng ligdi, n kɩt tɩ b sel tɩɩse. 17 Israyɛl bi-pugla sẽbga a kalle, a wilga
a nug pãnga. 18 La a sẽn ne a tʋʋmda yõodã, beoog vẽegdame t'a fitil yaool
n kiisi. 19 Ma sõnga yãenda sõore n dɩka a gendre, n sɩng wĩibu. 20 Naong
rãmba yĩnga, a puka a nusi n kõ rɩɩbo; a tuda a nug nimbãan-dãmba. 21 Õ-õ!
A zak rãmb kõn dig waood ye, ned kam fãa yera fut a yiib-yiibu. 22 Pʋg-
sõnga wʋga fu-gobse a meng yĩnga, a yera gormuska la nufa. 23 Rao a ye la
b sõt tẽnga nin-bɛd sʋka, yaa a sɩdã la a zug zẽkame. 24 Sẽbdse la paga le
wʋgd n koosdẽ, n paas peen neeb buud toor-toore. 25 Tɩgr la a kẽes a zakẽ,
dabeem ka beoog yĩng ye,  la a yeelga pãng la ziir  n kẽnda. 26 Ur daoã
yagenga yaagda a noor ne gũusgu, a zelemda goama yaa sõmblem goama.
27 Vɩɩm kõata mi-la a zak rãmb gãaga la b sõasg zĩiga, a ka sak a ya kʋɩɩma
la  a  rɩtẽ  ye.  28  Wʋsg  yikame  n  kils  a  zu-noogo,  b  sɩd  yikame  n  kils  a
sõmblem. 29 Yaang la taoor pagba sẽn tʋm b tʋʋm bɛdã ad foom n loog b
fãa gilli! 30 Zĩ ne faong yaa zaalem, tar neerem yaa zaalem, sẽn toga ne
pẽgre, yaa pag sẽn zoet Wẽnde. 31 Bɩ a sɩd la a kamb rɩ a tʋʋma yõodo, bɩ a
tʋʋma wa ne a pẽgre. Zamaan ne zamaana!

